
作者：韩愈　唐

本作品收錄於《昌黎先生集》

貞元十五年，鄭、滑大水。公十六年自京師歸彭城，詩云：“去歲東郡水。”而此詩亦

云“河堤決東郡，老弱隨驚湍”，詩意皆相似。大抵言當世士齪齪，無能為國慮者。

齪齪當世士，所憂在饑寒，但見賤者悲，不聞貴者嘆。[1]大賢事業異，遠抱非俗觀，報

國心皎潔，念時涕汍瀾。[2]妖姬坐左右，柔指發哀彈，[3]酒肴雖日陳，感激寧為歡？

秋陰欺白日，[4]泥潦不少幹，河堤決東郡，[5]老弱隨驚湍。天意固有屬，誰能詰其端？

[6]願辱太守薦，得充諫諍官，[7]排雲叫閶闔，披腹呈瑯玕。致君豈無術，自進誠獨難。

註釋

↑ 音灘。

↑ 《選》歐陽堅石詩：“揮筆涕ォ瀾。”

↑ 潘安仁《笙賦》：“輟張女之哀彈。”彈音壇。

↑ 欺，方作蔽。今按：作蔽固古語，然作欺尤有味也。

↑ 滑州也。

↑ 屬，或作謂，或作以。詰，方作語。今按：謂以語，不若作屬詰為深切。

↑ 諫諍，方作爭臣。今按：爭臣下更著官字，語復，非是。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

